
[᭑᭑ 11B]

᭑᭑

ᬦ᭞ᬫᬮᬳᬶᬩ᭄ᬢᬦ᭄ᬓᬳ᭄ᬬᬸᬦ᭄ᬦᭀᬮᬶᬄ᭞ᬢ᭄ᬯᬭᬓᬾᬢᬸᬂ᭞ᬪᬹᬱᬡᬫᬶᬭᬳᬾᬓ᭄ᬘᬕ᭄᭟ᬲᬫᬶᬗᬸᬮᬄᬩᬳᬦ᭄ᬧᬦᬄ᭞ᬫᬲᬸᬲᬸᬦ᭄ᬗᭂᬩᭂᬓᬶᬦ᭄ᬮᬗᬶᬢ᭄᭞ᬤᬤᬶᬢ᭄ᬯᬭᬳᬤᬓᬢᭀᬦ᭄᭞ᬫᬸᬲᬸᬳᬾᬦᬾᬰᬓ᭄ᬢᬶᬰᬓ᭄ᬢᬶ᭞ᬲᬂᬧᬵᬃᬣᬳᬶᬤᬳᬕ᭄ᬮᬶᬲ᭄᭞ᬫᬦᬳᬂᬳᬗᬶᬦᬾᬳᬕᬸᬂ᭞ᬢᭀᬓ᭄ᬭᬡᬤᬤᬶᬇᬮᬂ᭞ᬫᬸ

ᬲᬸᬳᬾᬦᬾᬯᬷᬭᬰᬓ᭄ᬢᬶ᭞ᬭᬭᬶᬲ᭄ᬢᭂᬤᬸᬦ᭄᭞ᬲᬂᬪᬷᬫ᭄ᬫᬫᬗᬸᬬᭂᬂᬕᬥ᭟ᬢᬹᬃᬭᬭᬶᬲ᭄ᬇᬤᬫᬂᬮᭂᬫ᭄ᬧᬕ᭄᭞ᬢ᭄ᬯᬭᬲᬶᬤᬩᬦ᭄ᬗᭂᬮᬶᬤᬶᬦ᭄᭞ᬩᬋᬂᬢᬢ᭄ᬮᬸᬬᬧᭂᬚᬄ᭞ᬲᬋᬂᬧᬢ᭄ᬧᬢ᭄ᬤᬶᬢᬸᬫᬵᬢᬶ᭞ᬩᬋᬂᬮᬶᬫᬦᭂᬫ᭄ᬦᭂᬫ᭄ᬫᬮᬶᬄ᭞ᬧᬧᬶᬢᬸᬫᬶᬯᬄᬳᬓᬸᬢᬸᬲ᭄᭞ᬲᬾᬯᭀᬲ᭄ᬫᬵᬮᬶᬄᬧᬤᬰᬳᬦ᭄᭞ᬧᬥᬫᬵᬢᬶ

ᬓᬍᬫ᭄ᬧᬕᬶᬦ᭄᭞ᬤᭂᬓ᭄ᬤᭂᬓ᭄ᬮᬸᬂ᭞ᬢᬸᬗ᭄ᬕᬗᬦ᭄ᬫᬵᬢᬶᬫᬩᬦ᭄ᬤᬄ᭟ᬲᬂᬤᬹᬃᬬ᭄ᬬᭀᬥᬦᬤᬲ᭄ᬧᬮᬢ᭄ᬭ᭞ᬲᬂᬯᬺᬓᭀᬥᬭᬦᬶᬕ᭄ᬢᬶᬕ᭄᭞ᬭᬭᬶᬲ᭄ᬫᬮᬬᬸᬗᬾᬗ᭄ᬕᬮᬂ᭞ᬫᬓᭂᬘᭀᬲ᭄ᬦᬶᬗ᭄ᬕᬮ᭄ᬧᬥᬢᬶ᭞ᬢᬦ᭄ᬤᬸᬫᬤᬾᬲᬂᬲᬓᬸᬦᬶ᭞ᬓᬲ᭄ᬮᭂᬓ᭄ᬗᭂᬢᭀᬃᬓᬢᭂᬧᬸᬓ᭄᭞ᬫᬗ᭄ᬮᬶᬂᬫᬲᬲᬫ᭄ᬩᬢᬦ᭄᭞ᬗᬲᬶᬄᬳᬲᬶᬄᬦᬸᬦ

ᬲ᭄ᬳᬸᬭᬶᬧ᭄᭞ᬲᬳᬗᬸᬦ᭄ᬗᬸᬦ᭄᭞ᬲᬂᬪᬷᬫ᭄ᬫᬦᬸᬤᬶᬂᬫᬫᬢ᭄ᬩᬢ᭄᭟ᬳ᭄ᬤᬳᬶᬩᬮ᭄ᬬᬸᬧ᭄ᬢ᭞ᬘᬶᬘᬶᬂᬘᬾᬮᬾᬂᬓᬸᬮᬸᬓ᭄ᬩᭂᬗᬶᬮ᭄᭞ᬭᬸᬲᬸᬳᬾᬗ᭄ᬩᭂᬓᬶᬦ᭄ᬚᬕᬢ᭄᭞ᬢᬳᬦᬂᬳᬶᬩᬦᬾᬦᬾᬚᬦᬶ᭞ᬳᬧᬂᬳᬶᬩᬫᬫᬸᬧᭀᬦᬶᬦ᭄᭞ᬧᬕᬯᬾᬦᬶᬩᬦᬾᬫᬮᬹ᭞ᬲᬂᬪᬷᬫ᭄ᬫᬮᬯᬸᬢ᭄ᬫᬜᬫ᭄ᬩᬓ᭄᭞ᬲᬳᬲ

[᭑᭒ 12A]

᭑᭒

ᬜᭂᬓᬸᬓ᭄ᬫᬦᬶᬕ᭄ᬢᬶᬕ᭄᭞ᬢᬹᬃᬓᬢᬜ᭄ᬚᬸᬂ᭞ᬓᬧᬸᬓᬂᬓᭂᬦ᭄ᬢᬸᬗᬂᬫᬶᬤᭂᬭ᭄᭟ᬲᬂᬪᬷᬫ᭄ᬫᬫᬜᭂᬫ᭄ᬧᬮ᭄ᬜᭂᬫ᭄ᬧᬮ᭄᭞ᬲᬂᬲᬓᬸᬦᬶᬗᭂᬫᬵᬲᬶᬦ᭄ᬫᬵᬢᬶ᭞ᬫᬸᬲᬸᬳᬾᬭᬭᬸᬤ᭄ᬫᬓᭂᬚᬂ᭞ᬬᬾᬦ᭄ᬲᬯᬗᬂᬓᬤᬶᬧᬲᬶᬄ᭞ᬕ᭄ᬢᬶᬄᬲᬂᬯᬷᬭᬫᬵᬢᬶ᭞ᬓᬓᬭᬗᬦ᭄ᬳᬦ᭄ᬢᬸᬓ᭄ᬳ᭄ᬭᬸ᭞ᬲᭀᬭᭀᬄᬧᬗᬗ᭄ᬕᬾᬦᬾᬓ᭄ᬘᬕ᭄᭞ᬮ᭄ᬯᬶᬃᬩᬸᬗᬦ᭄ᬓᬳᬂᬩ᭄ᬘᬶᬓ᭄᭞

ᬕᬚᬄᬳᬕᬸᬂᬓᬤᬶᬦᬹᬱᬬᬦ᭄ᬲᬯᬗᬂ᭟ᬭᬶᬂᬫᬸᬦ᭄ᬤᬸᬃᬲᬂᬤᬹᬃᬬ᭄ᬬᭀᬥᬦ᭞ᬲᬂᬧᬵᬡ᭄ᬥᬯᬓᭀᬘᬧ᭄ᬫᬗ᭄ᬓᬶᬦ᭄᭞ᬩᬸᬤᬮ᭄ᬫᬳᬶᬭᬶᬗᬦ᭄ᬧᬜ᭄ᬚᬓ᭄᭞ᬢᬦ᭄ᬘᬭᬶᬢᬦᬾᬫᬗ᭄ᬓᬶᬦ᭄᭞ᬳᬦᬓᬯᬸᬯᬸᬲᭂᬦ᭄ᬫᬮᬶᬄ᭞ᬤᬾᬯᬷᬲᬵᬢ᭄ᬬᬯᬢᬶᬇᬓᬸ᭞ᬲᬵᬫ᭄ᬧᬸᬦ᭄ᬫᬫᬶᬋᬗᬂᬯᭀᬃᬢ᭄ᬣ᭞ᬲᬂᬰᬵᬮ᭄ᬬᬗᭂᬫᬵᬲᬶᬦ᭄ᬫᬢᬶ᭞ᬲᬓᬶᬂ

ᬳᬢᬹᬃ᭞ᬧᬋᬓᬦ᭄ᬫᬸᬮᬓᬳᬦ᭄ᬤᭂᬮ᭄᭟ᬲᬵᬫ᭄ᬧᬸᬦ᭄ᬲᬫᬶᬓᬩ᭄ᬬᬓ᭄ᬢ᭞ᬲᬢᬶᬗ᭄ᬓᬳᬾᬓᬧ᭄ᬬᬸᬦᬶᬂ᭞ᬳᬦ᭄ᬢᬸᬓ᭄ᬧᬋᬓᬦ᭄ᬧᬸᬦᬶᬓᬵ᭞ᬲᬂᬧ᭄ᬭᬪᬸᬗᭂᬫᬵᬲᬶᬦ᭄ᬫᬵᬢᬶ᭞ᬢᬦ᭄ᬤᬸᬫᬤᬾᬲᬂᬰᬵᬢ᭄ᬬᬯᬢᬶ᭞ᬩᭂᬮ᭄ᬩᭂᬮᬦ᭄ᬓᬳ᭄ᬬᬸᬦᬾᬇᬩᬸᬓ᭄᭞ᬫᬦᬗᬶᬲ᭄ᬫᬜᭂᬮ᭄ᬲᭂᬮ᭄ᬭᬕ᭞ᬫᬾᬮᬶᬂᬭᬶᬂᬧᭀᬮᬳᬾᬗᬹᬦᬶ᭞ᬲᬮᬶᬂᬓᬸ

ᬧ᭄ᬓᬸᬧ᭄᭞ᬤᬶᬭᬗ᭄ᬓᬶᬫᬭᬲᬭᬲᬦ᭄᭟ᬚᬦᬶᬫᬩᬮᬶᬓ᭄ᬲᬧᬶᬲᬦ᭄᭞ᬢᬦ᭄ᬲᬶᬤ᭄ᬥᬩᬳᬦ᭄ᬗᬶᬫ᭄ᬧᬲᬶᬦ᭄᭞ᬤᬾᬦᬶᬂᬫᬹᬮᬧᬕᬦ᭄ᬢ᭄ᬬᬦ᭄᭞ᬚ᭄ᬮᬾᬦᬾᬧᬘᬂᬫᬦᬫ᭄ᬧᬶ᭞ᬓᬾᬦ᭄ᬓᬾᬦ᭄ᬩᬳᬦ᭄ᬫᬗᬯᬾᬦᬶᬦ᭄᭞ᬫᬗ᭄ᬤᬾᬦᬾᬤᬤᬶᬭᬳᬬᬸ᭞ᬲᬸᬫᬶᬗ᭄ᬓᬶᬦ᭄ᬓᬳ᭄ᬬᬸᬦᬾᬲᬸᬲ᭄ᬬᬄ᭞ᬤᬤᬶᬬᬫᬯᭂᬢᬸ

